ԱՄՓՈՓԱԹԵՐԹ
«Հայաստանի Հանրապետության հարկային օրենսգրքում փոփոխություններ և լրացումներ կատարելու մասին ՀՀ օրենքի նախագծի վերաբերյալ ստացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ամսաթիվը և համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ էկոնոմիկայի նախարարություն
10.08.2020թ.
թիվ 01/11175-2020
	Նախագծի 1-ին հոդվածում «գյուղատնտեսական արտադրանքի» սահմանմանը վերաբերող մասում առաջարկվում է «ա. հացահատիկային և հացահատիկաոլոռային մշակաբույսերը» բառերը փոխարինել «ա. հացահատիկային և հատիկաընդեղենային մշակաբույսերը» բառերով, «ժ. անասնաբուծության արտադրանքը» բառերը փոխարինել «ժ․ տավարաբուծության արտադրանքը» բառերով, ժդ․ ենթակետում ձիաբուծության» բառից հետո լրացնել «գոմեշաբուծության» բառը, ժե․ ենթակետում «եղջերվաբուծության» բառից հետո լրացնել «ջայլամաբուծության» բառը։
	Ընդունվել է:


	Նախագծում կատարվել են համապատասխան փոփոխություններ և լրացումներ:

	
	Հաշվի առնելով, որ ՀՀ Հարկային օրենսգրքի ներկայիս կարգավորումներով շահութահարկի մասով գործող ազատման արտոնության վերջնաժամկետը 2024 թվականի դեկտեմբերի 31-ն է, և այն խնդիրները, որոնց կարող են գյուղացիական տնտեսություններն առնչվել շահութահարկի կիրառության պարագայում, անհրաժեշտ ենք համարում ներկա փուլում հստակեցնել վերջնաժամկետից հետո կարգավորումները։ Ընդունելի կարգավորում է ԱԱՀ վճարող համարվելու շեմը նաև շահութահարկը վճարելու դեպքում սահմանելը։ Այսինքն՝ այն ֆիզիկական անձինք և կազմակերպությունները, որոնք ԱԱՀ վճարող համարվելու շեմից ցածր կգտնվեն, կշարունակեն ազատված լինել նաև եկամտային հարկ և շահութահարկ վճարելու պարտավորությունից, իսկ որոնք կգերազանցեն այդ շեմը, կշարունակեն հարկերը վճարել այնպես, ինչպես տնտեսական գործունեության այլ տեսակներով զբաղվող կազմակերպությունները։ Մեր գնահատականներով նման շեմի սահմանումը բազմաթիվ փոքր և միջին գյուղացիական տնտեսություններին թույլ կտա զբաղվել արդյունավետ գյուղատնտեսությամբ, չառնչվել հարկային վարչարարության դժվարություններին և կարողանալ միջնաժամկետ և երկարաժամկետ հորիզոնում պլանավորել գյուղատնտեսական գործունեության զարգացումը։
	Ընդունվել է ի գիտություն։
	Ներկա փուլում նպատակահարմար է համարվել չանդրադառնալ խնդրո առարկա հարցերին և դրանց քննարկմանը անդրադառնալ հետագայում: 

	
	Պետք է գյուղատնտեսական գործունեությանը բնորոշ ցուցանիշների կիրառմամբ նկարագրել գնահատման այնպիսի անուղղակի եղանակներ, որոնց առկայությունը հիմք կտա որոշելու ԱԱՀ–ով հարկման շեմը գերազանցելու կամ չգերազանցելու փաստը, ինչն էլ կպարզեցնի հարկային մարմինների և գյուղատնտեսական գործունեությամբ զբաղվողների փոխհարաբերությունները։ Այն թույլ կտա նաև 2024 թվականի դեկտեմբերի 31-ից հետո խուսափել կոոպերատիվների և ֆիզիկական անձանց միջև անհավասար պայմաններից, քանի որ Նախագծով առաջարկվող փոփոխությունների արդյունքում տարեկան 115 մլն դրամ շրջանառության շեմը գերազանցող գյուղատնտեսական կոոպերատիվները կարող են մոտիվացված լինել լուծարվել և իրենց գործունեությունը շարունակել որպես ֆիզիկական անձ հանդիսացող առանձին տնտեսություններ։
	Ընդունվել է ի գիտություն։
	Նախատեսվում է, որ գյուղատնտեսական արտադրանք արտադրող հարկ վճարողների իրացման շրջանառությունները և դրանց ճշտության նկատմամբ հսկողությունն իրականացվելու է հարկային օրենսդրությամբ սահմանված ընդհանուր կանոններով։ Այդ կապակցությամբ, եթե ՀՀ էկոնոմիկայի նախարարությունը կարծում է, որ նշյալ կանոնները կարող են խնդրահարույց լինել հետագայում կիրառության տեսանկյունից՝ կարծում ենք, որ ճիշտ կլինի որպեսզի այդ մտավախությունները և դրանք կարգավորելուն ուղղված առաջարկությունները ներկայացվեն ավելի առարկայական։ Ինչ վերաբերում է այն խնդրին, որ առաջարկվող կարգավորումների արդյունքում կարող են առաջանալ խնդիրներ գյուղատնտեսական կոոպերատիվների համար, ապա գտնում ենք, որ  բարձրացված խնդիրը առհասարակ պետք է քննարկել ձեռնարկատիրական գործունեության հատկանիշներով բնութագրվող գործունեություն իրականացնողներին՝ արդյունավետ գործիքներով առանձնացնելու և հաշվառելու հնարավորությունների տեսանկյունից, հետևաբար խնդիրը կարգավորելու համար անհրաժեշտ է նախևառաջ անդրադառնալ այդ հարցին։ Այդուհանդերձ, գտնում ենք, որ նշյալ խնդրի կարգավորումը ավելի խորքային քննարկումների առարկա պետք է դառնա և սույն նախագծով առաջարկվող կարգավորումների ընդունման հարցը նպատակահարմար չէ զուգորդել դրանց հետ:

	
	Հիմք ընդունելով ԱՊՀ երկրներում կոոպերատիվների հարկման փորձը՝ ի հավելումն ՀՀ հարկային օրենսգրքում՝ կոոպերատիվների գործունեությունը կարգավորող դրույթների մասով նախատեսված փոփոխությունների առաջարկում ենք փոփոխություն կատարել նաև ՀՀ հարկային օրենսգրքի  126-րդ և 147-րդ հոդվածներում, մասնավորապես.
- Շահութահարկով հարկման բազայի որոշման նպատակով եկամուտ չհամարել «Գյուղատնտեսական կոոպերատիվների մասին» և «Սպառողական կոոպերացիայի մասին» ՀՀ օրենքների համաձայն ստեղծված գյուղատնտեսական կոոպերատիվի կամ սպառողական կոոպերատիվի կողմից իր անդամներին ծառայությունների մատուցման, աշխատանքների կատարման և ապրանքների մատակարարման գործարքներից ստացվող եկամուտը: 
- Չհարկել գյուղատնտեսական կոոպերատիվների անդամների՝ կոոպերատիվ ավելցուկի բաշխման արդյունքում որպես կոոպերատիվ փոխհատուցում ստացվող եկամուտները:
	Չի ընդունվել։ 
	Բարձրացված խնդիրները քննարկվել է ՀՀ վարչապետի աշխատակազմում տեղի ունեցած աշխատանքային քննարկումների ժամանակ և որոշում է կայացվել նախագծով կարգավորել միայն այն հարցերը, որոնց կարգավորումներն ամրագրված են նախագծով։

	ՀՀ պետական եկամուտների կոմիտե
11.08.2020թ.
թիվ  03/3-3/51591-2020

	Նախագծի 2-րդ հոդվածով առաջարկվում է լրացում կատարել ՀՀ հարկային օրենսգրքի 103-րդ հոդվածում, համաձայն որի՝ բացառապես գյուղատնտեսական արտադրանք արտադրող ռեզիդենտ կազմակերպությունները, մշտական հաստատության միջոցով ՀՀ-ում գործունեություն իրականացնող՝ բացառապես գյուղատնտեսական արտադրանք արտադրող ոչ ռեզիդենտ կազմակերպությունները և ՀՀ-ում հաշվառված անհատ ձեռնարկատերերը 2025թ. հունվարի 1-ից շահութահարկ վճարող են համարվում Օրենսգրքով սահմանված կարգով հաշվետու տարվա ընթացքում ԱԱՀ վճարող համարվելու դեպքում՝ ԱԱՀ վճարող համարվելու ժամանակահատվածին վերագրվող՝ շահութահարկով հարկվող բազայի մասով:
Ներկայացված առաջարկի հետ կապված անհրաժեշտ է հաշվի առնել, որ «բացառապես գյուղատնտեսական արտադրանք արտադրող» համարվելու հանգամանքը շատ խնդրահարույց է, հաշվի առնելով, որ հնարավոր է հարկ վճարողը եկամուտներ ստանա հիմնական միջոցի օտարումից կամ ստանա որևէ պասիվ եկամուտ (օրինակ՝ բանկային հաշվում առկա գումարի մնացորդի մասով տոկոսի ստացում, որն ի դեպ, չի հանդիսանում ԱԱՀ-ով հարկման օբյեկտ): Այսինքն, տվյալ դեպքում հարկ վճարողը դադարում է համարվել «բացառապես» գյուղատնտեսական արտադրանք արտադրող:
Միաժամանակ, ՀՀ հարկային օրենսգրքի 59-րդ հոդվածով սահմանված են ԱԱՀ վճարող համարվելու դեպքերը (շեմի գերազանցում, հատուկ հարկման համակարգերի պահանջներին չբավարարել կամ հայտարարություն չներկայացնել, կամավորությամբ հայտարարություն ներկայացնելով և այլն)։ Ընդ որում, օրենսգրքով սահմանված կարգով ԱԱՀ վճարող համարվելու համար որոշ դեպքերում անհրաժեշտ է, որ հարկ վճարողի հայտարարության հիման վրա հարկ վճարողը հաշվառվի որպես ԱԱՀ վճարող։ Միաժամանակ, օրենսգրքով գյուղատնտեսական արտադրանքի արտադրությամբ զբաղվողների ԱԱՀ վճարող համարվելու համար նախատեսված են առանձնահատուկ կարգավորումներ։ Հաշվի առնելով վերոնշյալ հանգամանքները կարծում ենք, որ խնդրի լուծման այս տարբերակը վարչարարության առումով դժվարություններ կստեղծի։ 
ՀՀ պետական եկամուտների կոմիտեն կարևորելով խնդրի լուծման անհրաժեշտությունը, առաջարկում է քննարկել լուծման հետևյալ տարբերակները։
1) Օրենսգրքով սահմանել, որ եթե հաշվետու տարում գյուղատնտեսական արտադրանքի իրացումից եկամտի և գյուղատնտեսական արտադրանքից իրացումից տարբերվող այլ եկամուտների հանրագումարը չի գերազանցում 115 մլն դրամը, ապա գյուղատնտեսական արտադրանքի իրացումից եկամուտը՝ Օրենսգրքի 108-րդ հոդվածի կարգավորումների համաձայն համարել եկամուտ չհամարվող տարր։ Միաժամանակ, Օրենսգրքի 112-րդ հոդվածում սահմանել, որ գյուղատնտեսական արտադրանքի արտադրության հետ կախված ծախսերը համարվելու են ծախս չհամարվող տարր։  
Այս կարգավորման դեպքում առկա է այն ռիսկը, որ 115 մլն դրամ հանրագումարի (գյուղատնտեսական և ոչ գյուղատնտեսական եկամտի) շեմը թեկուզ չնչին չափով գերազանցելու դեպքում պայմանը կհամարվի խախտված և արտոնությունը (եկամուտ չհամարվող տարր) կիրառելի չի լինի հաշվետու տարվա ընթացքում գյուղատնտեսական արտադրանքի իրացումից եկամտի ամբողջ մեծության նկատմամբ։ Այս տարբերակը կառաջացնի բազմաթիվ խնդիրներ ինչպես հարկ վճարողների, այնպես էլ վարչարարություն իրականացնող մարմնի համար։ 
2)Օրենսգրքով սահմանել, որ նախորդ հարկային տարում մինչև 115 մլն դրամ համախառն եկամուտ ունեցող շահութահարկ վճարողի՝ շահութահարկով հարկման բազայի որոշման նպատակով համախառն եկամտից նվազեցվում է գյուղատնտեսական արտադրանքի իրացումից եկամտի գումարը։ Միաժամանակ, Օրենսգրքի 113-րդ հոդվածի 1-ին մասի 4-րդ կետի համաձայն՝ շահութահարկ վճարողի հարկման բազան որոշելիս համախառն եկամտից չեն նվազեցվում այն եկամուտների ստացման հետ կապված ծախսերը, որոնք շահութահարկով հարկման բազան որոշելիս նվազեցվում են համախառն եկամտից։ Այս կարգավորման դեպքում, Օրենսգրքով սահմանվող արտոնությունից կարող են օգտվել միայն այն շահութահարկ վճարողները, որոնց նախորդ տարվա համախառն եկամուտը չի գերազանցել 115 մլն դրամը։ Խնդիրներ են առաջանում այն դեպքերում, երբ շահութահարկ վճարողը նախորդ հարկային տարում այլ գործունեություններից ստացվող եկամուտների մասով է գերազանցել 115 մլն դրամը, կամ ընթացիկ տարում է սկսել զբաղվել գյուղատնտեսական արտադրանքի արտադրությամբ և իրացմամբ, նոր է գրանցվել որպես գյուղատնտեսական արտադրանք արտադրող և իրացնող հարկ վճարող և այլն։
3)Օրենսգրքով սահմանել, որ շահութահարկ վճարողի՝ շահութահարկով հարկման բազայի որոշման նպատակով համախառն եկամտից նվազեցվում է գյուղատնտեսական արտադրանքի իրացումից ստացված եկամտի գումարը, բայց ոչ ավելի 115 մլն դրամը։ Այս պարագայում արտոնությունը վերապահելի կլինի գյուղատնտեսական արտադրանքի արտադրությամբ զբաղվող բոլոր հարկ վճարողների նկատմամբ մինչև 115 մլն դրամ գյուղատնտեսական արտադրանքի իրացումից ստացվող եկամտի նկատմամբ, սակայն, և՛ հարկ վճարողների, և՛ վարչարարություն իրականացնող մարմնի համար պարզ և կիրառելի տարբերակ կլինի։ Այն կապահովի արտոնության աստիճանական կրճատում։ Միաժամանակ, Օրենսգրքի 113-րդ հոդվածի 1-ին մասի 4-րդ կետի համաձայն՝ շահութահարկ վճարողի հարկման բազան որոշելիս համախառն եկամտից չեն նվազեցվում այն եկամուտների ստացման հետ կապված ծախսերը, որոնք շահութահարկով հարկման բազան որոշելիս նվազեցվում են համախառն եկամտից։ Այս կարգավորման դեպքում, բոլոր շահութահարկ վճարողները կարող են օգտվել շահութահարկի նշված արտոնությունից։
	Ընդունվել է ի գիտություն:
	Ներկա փուլում նպատակահարմար է համարվել նշյալ հոդվածը հանել նախագծից և դրա քննարկմանը անդրադառնալ հետագայում: 

	
	Նախագծի 1-ին, 5-րդ և 6-րդ հոդվածներով նախատեսվում է 2025 թվականի հունվարի 1-ից օրենսգրքի 4-րդ հոդվածով սահմանել «գյուղատնտեսական արտադրանք» հասկացությունը՝ որպես հարկ վճարողի կողմից իրականացված գործողությունների արդյունքում կենդանիների կամ բույսերի կենսաբանական վերափոխման միջոցով վերջնական կամ միջանկյալ սպառման համար ստացվող նույն կետում թվարկված արտադրանք, իսկ օրենսգրքի 126-րդ հոդվածի 1-ին մասն ուժը կորցրած ճանաչել։
Վերոնշվածի հետ կապված անհրաժեշտ է հաշվի առնել, որ օրենսգրքի 148-րդ հոդվածին համապատասխան՝ եկամտային հարկով հարկման բազան որոշելու նպատակով նվազեցվող եկամուտներ են համարվում նաև գյուղատնտեսական արտադրանքի արտադրությամբ զբաղված ֆիզիկական անձանց՝ օրենսգրքի 126-րդ հոդվածի 1-ին մասի 1-ին կետով սահմանված՝ գյուղատնտեսական արտադրանքի իրացումից ստացվող եկամուտները: 
Հաշվի առնելով վերոնշվածը՝ առաջարկում ենք օրենսգրքի 148-րդ հոդվածով սահմանված դրույթը համապատասխանեցնել նախագծով առաջարկվող վերոնշյալ փոփոխություններին։
	Ընդունվել է ի գիտություն:

	Նախագծից հանվել է Օրենսգրքի 4-րդ հոդվածով «գյուղատնտեսական արտադրանք» հասկացության սահմանում նախատեսող հոդվածը: Հետևաբար, ներկայացված առաջարկությանը համապատասխան Օրենսգրքի 148-րդ հոդվածում փոփոխություններ կատարելու անհրաժեշտությունը բացակայում է:

	
	Հաշվի առնելով օրենսգրքով սահմանված «գյուղատնտեսական արտադրանք» հասկացության մեկնաբանման հետ կապված գործնականում առաջացող խնդրահարույց հարցերը, առաջարկում ենք հստակեցնել նաև «կենսաբանական վերափոխում» հասկացությունը՝ որպես գենետիկական ձևափոխմանը վերաբերող հասկացություն, որի արդյունքը պարունակում է ժամանակակից կենսատեխնոլոգիաների օգտագործման շնորհիվ ստացված գենետիկական նյութի նոր համակցություն և իրենից ներկայացնում է ցանկացած կենսաբանական գոյացություն, որն ունի գենետիկ նյութի փոխանցման կամ վերարտադրման (ռեպլիկացիայի) ունակություն։
	Ընդունվել է ի գիտություն:
	Ներկա փուլում նպատակահարմար է համարվել ձեռնպահ մնալ Օրենսգրքի կիրառության իմաստով  «գյուղատնտեսական արտադրանք» հասկացության վերանայումից:

	ՀՀ արդարադատության նախարարություն
30.12.2020թ.
թիվ /27.1/29952-2020
	Նշվում է, որ նախագծի 1-ին հոդվածով նախատեսվում է լրացում կատարել հարկային օրենսգրքի 4-րդ հոդվածի 1-ին մասում՝ լրացնելով 69-րդ կետ: Այս առումով, նշվում է, որ հարկային օրենսգրքի 4-րդ հոդվածի 1-ին մասում արդեն իսկ առկա է 69-րդ կետը: Վերոգրյալի համատեքստում առաջարկվում է խմբագրել նաև նախագծի 5-րդ հոդվածը:
	Ընդունվել է:
	Նախագծում կատարվել են համապատասխան փոփոխություններ:






